
ROOILYS VAN SUID -AFRIKAANS E PLANTE 2009  -   óN W°RELDWYE 
EERSTE 
ón Besonderse boek het ón ereplek in die Hermanus Herbarium by Fernkloof ingeneem.  Dit is die 
Rooilys van Suid -Afrikaanse Plante 2009, ón 700-bladsy pas gepubliseerde magnum opus 
wat âl 20,456 inheemse plantspesies in hierdie land noteer en aan elk sy huidige stand van 
bewaringstatus gee. 

 

Anina Lee, voorsitter van die Overstrand Bewaringsforum, was 
teenwoordig by die geskiedkundige vrystelling op 22 April by 
Kirstenbosch en sy het ón getekende eksemplaar teruggebring as ón 
geskenk aan Hermanus Botsoc ï een van slegs 1000 wat deur die Suid-
Afrikaanse Biodiversiteitsinstituut (SANBI) gepubliseer is.  Die rede vir 
die beperkte opgawe is dat die 2009 Rooilys nou op die SANBI -
webtuiste www.sanbi.org is en sesmaandeliks opgedateer sal word in 
ón verdere reusetaak om ón ogie te hou oor ons welbekende flora.  
Hierdie sal die laaste gepubliseerde Rooilysboek wees sê Domitilla 
Raimondo, bestuurder van die SANBI Bedreigde Spesies Program en 
hoof skrywer/redakteur van die boek.  
 

Om die buitengewone belangrikheid van hierdie skitterende publikasie te verstaan, moet ón mens 
die volgende waardeer: 
 

¶ Dit het 169 beroeps- en amateurbotaniste sewe jaar geneem om die material bymekaar te 
maak en te orden. 

¶ Dit is die eerste keer dat enige van die wêreld se 17 megaveelsydige lande (waarvan Suid-
Afrika een is) die status van sy ganse flora ten volle bepaal het.  

¶ Hierdie bepaling is van globale belang aangesien dit 13,265 endemiese plante insluit.  Dus, 
wanneer hierdie inskrywings ingedien word vir opname in die IUCN (Internasionale Unie vir 
die Bewaring van die Natuur) ï Rooilys van Bedreigde Spesies, hulle die aantal plante in die 
IUCN ï Wêreldrooilys sal verdubbel. 

¶ Suid-Afrika is een van die min lande met ón toegewyde span plant-rooilyspersoneel in die 
vorm van SANBI se Bedreigde Spesies Program.  ón Ander toegewyde groep, CREW 
(Custodians of Rare and Endangered Wildflowers) is ón CAPE program wat befonds word 
deur die Critical Ecosystem Partnership Fund (CEPF).  Beide word bestuur deur Domitilla 
Raimondo. 

¶ Suid-Afrika besef dat Rooilyste dinamies is en het daarom ón proses gevestig om te 
verseker dat die lys gereeld opgedateer word. 

 
Die Rooilys se inleidende bladsye bevat ón raming van bedreigings vir plantbiodiversiteit soos die 
verlies aan natuurlike habitat.  Drie -en-viertig plantspesies het uitgesterf as gevolg van 
graanverbouing, 26 as gevolg van stedelike ontwikkeling.  Ander redes is degradering van habitat 
(oorbeweiding deur vee of voorbrande) indrin ging deur indringerplante.  

Dit beklemtoon dat Suid-Afrika die wêreld se rykste gematigde flora het ï 20,456 inheemse plant 
taxa.  Aangesien die globale syfer 370,000 is, beteken dit dat 6% binne die SA grense is.  Suid-
Afrika is ook een van twee lande in die wêreld met drie van die 34 biodiverse warm kolle naamlik 
die Kaap se Floristiese Streek (6,210 endemiese plante), die Vetplant-Karoo (2,439 endemiese 
plante) en die Maputoland-Pondoland-Albaniëstreek (1,900 endemiese plante). 
 
Al 20,456 Suid-Afrikaans inheemse plante verskyn in die Rooilys en die meeste is LC geëtiketeer 
(Least Concern) ï Minste Kommer).  Dit ten spyt, word 4,809 van hierdie plante beskryf as 
bewaringskommerende spesies.  Om hierdie rede word hulle afsonderlik gelys as dié wat (Least 
Concern) geëtiketeer is.  Aan die kleiner, spesiale groep is bedreigdestatussimbole toegeken, 
insluitende CR (Critically Endangered ï Kritiek Bedreig), EN (Endangered ï Bedreig), VU 
(Vulnerable ï Kwesbaar), Kritiek raar, Raar ï en so gaan dit aan. 
Kyk onder, die fotoôs van 3 van Fernkloof se mees bedreigde spesies. 
 

        
               Erica hermani                    Sonderothamnus speciosus               Brachysiphon rupestris 
                 Kritiek bedreig                                       Raar                                                  Raar  

 

Die boek is opgedra aan die beroemde botaniste Elsie Esterhuysen (wat in die verloop van 60 jaar 
37,000 herbarium specimens bymekaar gemaak het) en Christian Burger (wat verantwoordelik 
was vir die informasiestelsel wat gebruik word vir bedreigde plante).  

Geraldine Gardiner  

 

DIE TERE VALSTRIK  
By eertydse kartograwe het daar ôn neiging bestaan om, in die gees van ñHier Skuil Drakeò, hulle 
kaarte met verbeeldingryke afbeeldings van vleisetende plante, wat mense verorber, te borduur! 
Tans weet ons dat hierdie interessante groep plante slegs in staat is om insekte of uiters die 
kleinste soogdiertjies te kan verteer.  
Waarskynlik die bekendste is die Venus Vlieëvanger, Dionaea muscipula, wat in Carolina in die 
V.S.A. aangetref word. 
In Suid-Afrika kom die Drosera voor, ôn kosmopolitiese genus van sowat 136 spesies, hoofsaaklik 
in Australië, maar met 19 wat in Suid -Afrika voorkom, waarvan 15 in die Kaap en ôn stewige 7 
spesies in Fernkloof.  

Klein en onopvallend, dikwels met slegs ôn basale blaarroset, is die 
blommetjies, wanneer van naby besigtig, pragtig, en is dit hul 
betowerende lewenstyl wat die verbeelding  aangryp.   
Hulle blare is  met lig-rooskleurige klieragtige haartjies, of tentakels 
omsoom, met aan die punt van elk,  glansende heuninggeur, taai 
vloeistof  (wat aan hulle die algemene naam verleen van Son- of 
Heuningdou)  onweerstaanbaar vir insekte.  
ôn Insek wat in aanraking kom met die tentakels, spartel om homself 
te bevry en stimuleer sodoende  die aangrensende tentakels wat die 
insek dan verder omvou. Met die insek  uiteindelik onderwerp, neem 

die ensieme in die plant die  taak van onttrekking en vertering van die insekproteµene oor; ôn 
proses wat tot 7 dae kan duur.  
Alhoewel die plantjies bladgroen bevat en dus kan fotosinteer, is die proteïene wat uit die insek 
geabsorbeer word, ôn bruikbare rugsteunstelsel in grond wat arm is aan voedingstowwe - veral 
stikstof - wat eie is aan fynbosgrond.  Dis interessant om te weet dat die plantjies kan ondersk ei 
tussen materiaal wat proteïene bevat en dié daarsonder, soos blare, gronddeeltjies, ens.  Dit 
spaar plantenergie om nie te reageer op stowwe wat nie vir hulle tot nut is nie.  
  
Alhoewel  Drosera gewoonlik wêreldwyd beperk is tot nat vleigrond, gedy twee  van Fernkloof se 
spesies D. aliciae en D. glabripes  teen die droogste klipperige hange terwyl hulle ons warm, droë 
somers verduur. 
Drie spesies D. cistiflora, D. hilaris  en  D. trinervia  het aangepas deur hul bogrondse dele af te 
gooi en ondergronds te groei terwyl hulle van die hitte en vuur ontsnap.  Hulle maak weer hul 
verskyning met die koms van die winterreën.  D. capensis  en   D. slackii  is meer getrou aan hul 
aard waar eersgenoemde slegs op klam stroomwalle en laasgenoemde slegs in permanente nat 
grond ongeveer 600m bo seevlak aangetref word. 
  

       
          Drosera trinervia                          Drosera hilaris                               Drosera glabripes  
 

Deur die jare het ek baie oorsese besoekers, wat spesifiek na Fernkloof toe gekom het om ons 
vleisetende plante in hul natuurlike habitat waar te neem, begelei.  Hulle staan altyd verbaas oor 
die verskeidenheid, wat te verstane is as in aanmerking geneem word dat daar maar 3 spesies  in 
die Britse Eilande gesamentlik voorkom.  Hulle is gewoonlik lede van vooruitstrewende 
Vleisetendeplanteverenigings wat baie ambisieus is om elke spesie, wêreldwyd, by hul 
versameling te voeg.  

D. cistiflora (links), het die grootste blomme, en is die mees gesogte 
plant en kom voor in ôn reeks kleure, wit of pienk in Hermanus, 
dieprooi in Stellenbosch omgewing en ôn treffende pers in die 
Swartland.  D. regia (van die Grieks, om te heers) van die Bains 
Kloofberge is ewe gewild.  Teen 0.6m is hulle die grootste van al die 
Droseras. 
Tydens die besoek, verlede jaar, van ôn groep Duitsers, is 
gesuggereer dat, wat ons deur die jare ter goeder trou aanvaar het 
as D. aliciae, in der waarheid ôn mengsel van drie spesies is.  Ek is 
baie gelukkig om dìt  aan die taksonome oor te laat om op te los.  
 

Wanneer jy weer in Fernkloof stap, hou jou oë op die grond om die klein plantjies raak te sien en 
verbaas te staan oor die mate van aanpassingsvermo± wat hulle openbaar ten einde in so ón ruwe 
omgewing te oorleef.                                    

Frank Woodvine  

ôN   VERHAAL  VAN  DIE   VROEë  DAE  VAN  GALPINHUT  
Presiese datums het my ontgaan, maar dit was in die laat jare 1970 dat Ion Williams met my 
gesels het oor die bou van ôn oornaghut op Galpinkop.  Op sy kenmerkend entoesiastiese en 
energieke manier het hy gesê dat dit vir ons, jongelinge, maklik behoort te wees.  Ons, 
'jongelinge', was in der waarheid kort duskant veertig en elkeen besig met sy eie vol en aktiewe 
lewe!  Dit was egter nie maklik om vir Ion "nee" te sê nie.  
  
Guy Clarke, Tertius du Toit en ek was die hoof-jongelinge, met ander wat van tyd tot tyd hulp 
verleen het. 
 

ôn Houtraamwerk is in ons agterplaas gebou en aanmekaargebout. Toe 
weer uitmekaargehaal en, saam met sinkplate en al die ander bybehore, 
in ôn vragmotor met die jeeppaadjie langs vervoer, vanwaar ons alles 
opgedra het na die terrein.  Vele naweke is daarna bestee aan die bou 
van die hut.  Onder die sterrehemel geslaap in weersomstandighede wat 
ek as redelik koud sou bestempel.  Teen die einde van ôn spesifieke 
naweek was die sinkhut, behalwe vir die deure en vensters, voltooi.  Die 
hut was op elke hoek met bloudraad geanker, en die plan was om met 
klippe teen die sinkplate op, mure te vorm.  
 

 
 
 

Dus, wat daar gestaan het, was ôn sinkhut sonder 
deure en vensters, goed geanker met sterk 
draadankers. In die daaropvolgende week het ôn 
massiewe noordwesstorm ons getref!!! 
  
Frank Alton was indertyd die polisiestasie-
bevelvoerder.  Hulle het verskeie verslae ontvang 
van wrakstukke van ôn ligte vliegtuig wat teen die 
hang van Galpinpiek verstrooi lê.  Trouens, een 
persoon het gesê  dat  hy  gesien het hoe die vliegtuig teen die berg vasvlieg!  Frank, ook een van 
die tydelike 'jongelinge', het die kloutjie by die oor gekry en my gebel om te hoor hoe ver ons met 
die hut gevorder het.  Die wrakstukke  van die vliegtuig was natuurlik die sinkplate.  Die hut, 
sonder deure of vensters, is losgeruk, oor die koppie gelig en aan die seekant daarvan, in stukke 
oor die hele seekant gesaai. 

  
Ons het toe nie die volgende naweek die deure 
en vensters ingesit nie! 
  
Die stukke is almal bymekaargemaak, en dit 
vorm die basis van die hut wat vir die afgelope 
dertig-plus jaar stewig staan.       
 
 

Links: Michael Clark en seuns met die wrakstukke 

 
 
                 Michael Clark  

WAT  BLOM  IN   FERNKLOOF?  

     
   Lachenalia bulbifera                        Romulea flava                                    Disperis capensis  
 

Die herfsre±ns het hul opwagting gemaak en die berghange het ôn nuwe, vars voorkoms na die 
lang, warm somer. Op die krans- en bergwandelpad moet, in die volgende paar maande, ôn ogie 
oopgehou word vir die volgende 'kleiner' blommetjies.   
  
Lachenalia bulbifera (Rooinaeltjies, Viooltjies) blom vrolik langs die Kranspad, veral naby 
Langbaai.  Die oranje tot rooi buisvormige, wasagtige blomme het do nker punte.  Die algemene 
naam "viooltjie" is ontleen aan die piepgeluide wat die stammetjies maak wanneer hulle teen 
mekaar gevryf word.  Daar is ongeveer 70 Lachenalia-spesies te vinde in fynbos.  Hulle is lede van 
die HYACINTHACEAE-familie. 
  
Die delikate, porseleinagtige blommetjies van die Romulea-genus, blom van Junie af verder aan. 
Een van die eerstes, Romulea flava (Frutang, Knikkertjie), word in klam sand aangetref, die 
blomme kan wit of geel wees (selde rooskleurig), en die wittes het ôn geel kroon met ôn liggroen 
onderkant.  Die genus is vernoem na Romulus, mede-stigter en eerste Keiser van Rome - die 
genus kom voor in Itali±.  54 Spesies is te vinde in die fynbos. ôn Lid van die IRIDACEAE-familie. 
  
Die klein blommetjies van die Disperis capensis-orgidee sal hul verskyning teen die einde van 
Junie begin maak.  Die algemene naam, Moederkappie, is ôn passende beskrywing vir hierdie 
sonderlinge orgidee.  Die botaniese naam disperis van die Griekse woorde dis (twee) en  pera 
(sakkie) verwys na die sakkies weerskante van die kelkblare wat die 'moederkappie' vorm.  Daar is 
12 fynbosspesies.                                                                                               

      Sandy Jenkin  

HET JY GEHOOR 

¶ Naamsveranderinge!  Ons Knowltonia vesicatoria is nou Anemone vesicatoria  en ons 
Onixotis punctata is nou Wurmbea punctata         

¶ Othonna quinquedentata blom in groot, geel plate teen die berghange - twee jaar na die 
vuur  

¶ Die Van Schouwen Arboretumprojek maak vordering in die Fernklooftuin, ón paaitjie is gelê 
em bome geplant  

¶ Een uit elke agt mense kan nie swaardlelies of freesias (kammetjies) ruik nie  
¶ 97.5% van die aarde se water is sout, en ongeveer een persent daarvan is brak 

grondwater, so net 2.5% van die aarde se water is dan vars  

¶ ón Inwoner s° hy het ón Kaapse Fox in die Reservaat agter hulle in Vo±lklip gesien ï 
moontlik die eerste waarneming van hierdie sort in die Fernkloof Reservaat 

 


